
Os bailaríns de Delrevés
voaron e bailaron a decenas de
metros de altura sobre a parede
de Santo Agostiño
O público de Santiago asistiu admirado a unha danza en
vertical perfectamente musicalizada que creou un ambiente
máxico

SANTIAGO. REDACCIÓN WEB  | 07.05.2016 

A chuvia non impediu que tres elásticos danzaríns quedasen
pendurados da torre máis alta de Santo Agostiño, en Santiago de
Compostela, para que unhas ducias de espectadores disfrutaran
cos seus bailes en vertical: o chan foi a parede mollada da igrexa,
e nel debuzaron figuras poéticas e movementos delicados que
desenvolveron ao son dunha música suxerente e harmoniosa.
Malia a altura, non había medo, todo parecía arte natural por riba
ou en paralelo á superficie empedrada e totalmente vertical. Os
tres bailaríns son Delrevés, compañía de danza vertical, fundada
en Barcelona por Saioa Fernández y Eduardo Torres alá polo
2007 e que este venres actuaron en Santiago polas festas da
Ascensión. Diferentes disciplinas escénicas fundidas e
penduradas a gran altura para que todo pareza máis máxico,
máis arquitectónico e máis artístico e delicado, como o aire e
como a chuvia que desaparecen nos corpos dos tres artistas
voando, ou case.

